
1.ՀՀ ֆինանսների նախարարություն
	27.02.2024 թ.

	
	№ 01/34-3/3300-2023

	Քննարկելով Ձեր 05.02.2024թ. N 01/31.2/2095-2024 գրությամբ ներկայացված` «Ֆիզիկական կուլտուրայի և սպորտի մասին» օրենքում փոփոխություններ և լրացումներ կատարելու մասին» ՀՀ օրենքի նախագիծը (այսուհետ Նախագիծ), հայտնում ենք հետևյալը.
Նախագծով առաջարկվում է գործող «Ֆիզիկական կուլտուրայի և սպորտի մասին» օրենքում (այսուհետ Oրենք) ընդլայնել Ֆիզիկական կուլտուրայի և սպորտի բնագավառում ՀՀ կառավարության և պետական կառավարման լիազորված մարմնի իրավասությունները, մասնավորապես՝ 
1.Օրենքի 7-րդ հոդվածում՝ Ֆիզիկական կուլտուրայի և սպորտի բնագավառում Հայաստանի Հանրապետության կառավարության իրավասությունների շրջանակներում՝
- դրամական մրցանակների չափերի ու շնորհման կարգի վերաբերյալ հաստատվող իրավական ակտերում ավելացնել «կարատե, քիք-բոքսինգ, մուայթայ» մարզաձևերը (համաձայն հիմնավորման՝ նշված մարզաձևերը ընդգրկվել են միջազգային օլիմպիական կոմիտեի կողմից ճանաչված մարզաձևերի ցանկում), 
- հաստատել պետական բյուջեից մարզական կազմակերպությունների ֆինանսավորման կարգը մեկ անձի հաշվով,
- սահմանել մարզաառողջարարական (ֆիթնես) մարզասրահներին և լողավազաններին ներկայացվող չափորոշիչները:
2. Օրենքի 9-րդ հոդվածում՝ Հայաստանի Հանրապետության ֆիզիկական կուլտուրայի և սպորտի պետական կառավարման լիազորված մարմնի իրավասությունների  շրջանակներում լրացնել՝ 
- իրականացնում է մարզաառողջարարական (ֆիթնես) մարզասրահների, անկախ սեփականության ձևից, մարզիչների արտոնագրումը, սահմանում է արտոնագրման կարգը,
- կարող է ֆիզիկական կուլտուրայի և մարզական ենթակառուցվածքների կառավարման ուղղությամբ համագործակցել մասնավոր ոլորտի հետ՝ ներդնելով համատեղ կառավարման մոդելներ, ինչպես նաև արտապատվիրակել ձևավորված մարզական ենթակառուցվածքների կառավարումը օրենսդրությամբ սահմանված կարգով:
3. Օրենքի 16-րդ հոդվածը  (Ֆիզկուլտուրային և մարզական կազմակերպությունների ֆինանսավորումը) լրացնել հետևյալ պարբերությամբ՝
«Մարզերում մասնավոր կամ մասնավորի կողմից շահագործվող մարզաառողջարարական (ֆիթնես) մարզասրահներն ու լողավազանները կարող են դիմել և սահմանված չափորոշիչներին համապատասխանելու դեպքում ստանալ՝ մեկ սանի հաշվարկով ֆինանսավորում պետության միջոցներից՝ կառավարության սահմանած կարգի համաձայն»։  
Վերը նշված փոփոխությունները բխում են ՀՀ վարչապետի կողմից կրթության, գիտության, մշակույթի և սպորտի նախարարությունում 04.01.2024թ. անցկացված խորհրդակցության N Վ/03-2024 արձանագրության 3-րդ կետի 1.11 ենթակետով տրված հանձնարարականից՝ գույքագրել մարզերում մասնավոր մարզահամալիրները (լողավազանների առկայությամբ)՝ պետություն-մասնավոր գործընկերության շրջանակներում մշակել կառավարման նոր մոդել՝ մարզիկների թվով ֆինանսավորմամբ, ինչպես նաև մարզիչների աշխատավարձի բարձրացմամբ՝ ատեստավորելու պայմանով:
Այդ կապակցությամբ հարկ է նշել, որ Նախագծին կից ներկայացված չեն կոնկրետ մոդելներ և ֆինանսավորման մեխանիզմներ՝ իրենց նկարագրություններով, հաշվարկներով և ֆինանսական գնահատականներով, ինչը հնարավորություն չի տալիս կարծիք կազմել առաջարկվող փոփոխությունների ֆինանսական իրատեսականության և դրանց հետ կապված ֆիսկալ ռիսկերի վերաբերյալ: 
Այդուհանդերձ, անգամ նման գնահատականների բացակայության պայմաններում ակնհայտ է, որ նախագիծը կունենա էական բյուջետային ազդեցություն՝ գեներացնելով զգալի ֆիսկալ ռիկեր ինչպես 2024 թվականի, այնպես էլ հետագա տարիների համար: Ուստի նախքան օրենքի նախագծի շրջանառումը առաջարկում ենք մշակել համապատասխան ֆինասավորման մեխանիզմներ և մոդելներ՝ հիմնավորված անհրաժեշտ հաշվարկներով և ֆինանսական գնահատականներով և դրանց քննարկման արդյունքերով միայն ձեռնմուխ լինել օրենսդրական փոփոխությունների նախագծմանը:
	                         








Չի ընդունվել: 
Քանի որ ֆինանասական հետևանք չի առաջացնում 


 








		
	2. ՀՀ արդարադատության նախարարություն
	28.03.2024 թ. 

	
	№ /27.1/12140-2024

	1. ««Ֆիզիկական կուլտուրայի և սպորտի մասին» օրենքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) 1-ին հոդվածի 2-րդ և 5-րդ մասերի «հոդվածը» բառերն անհրաժեշտ է փոխարինել «հոդվածի 1-ին մասը» բառերով, 3-րդ և 4-րդ մասերի «հոդվածի» բառերից հետո լրացնել «1-ին մասի» բառերը, իսկ 6-րդ մասի «պարբերությունը» բառը փոխարինել «մասը» բառով:
2. Նախագծի 1-ին հոդվածի 2-րդ մասով լրացվող զ.1 և ժ.8 կետերն անհրաժեշտ է միմյանցից տարանջատել չակերտներով՝ ինկորպորացման հետ կապված խնդիրներից խուսափելու նպատակով:
3. Նախագծի 1-ին հոդվածի 3-րդ և 4-րդ մասերն անհրաժեշտ է նախատեսել որպես 2-րդ և 3-րդ մասեր, իսկ 2-րդ մասը որպես 4-րդ մաս՝ հաջորդականությունն ապահովելու նպատակով:
4. Նախագծի 1-ին հոդվածի 3-րդ մասի «կարատե» բառից առաջ անհրաժեշտ է լրացնել «,» կետադրական նշանը:
5. Նախագծի 1-ին հոդվածի 6-րդ մասում անհրաժեշտ է խմբագրել «Մարզերում մասնավոր կամ  մասնավորի կողմից շահագործվող մարզաառողջարարական (ֆիթնես) մարզասրահներն ու լողավազանները կարող են դիմել» ձևակերպումը, քանի որ սուբյեկտն անհասկանալի է և նշված ձևակերպումից ստացվում է, որ մարզաառողջարարական (ֆիթնես) մարզասրահներն ու լողավազանները պետք է դիմեն ֆինանսավորում ստանալու համար, ինչը գտնում ենք, որ խնդրահարույց է: 
6. Նախագծի 2-րդ հոդվածի 2-րդ մասի «օրենքով նախատեսված» բառերն անհրաժեշտ է փոխարինել «օրենքից բխող» բառերով:
7. Նախագծի 2-րդ հոդվածում անհրաժեշտ է լրացնել «Եզրափակիչ մաս և անցումային դրույթներ» վերտառությամբ վերնագիր՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 3-րդ և 4-րդ մասերի պահանջները:
8. Միաժամանակ, Նախագծի կարգավորումներով պայմանավորված,    Նախագիծն անհրաժեշտ է համաձայնեցնել պետական գույքի կառավարման կոմիտեի հետ:







	 Ընդունվել  է    
  կատարվել է համապատասխան փոփոխությունը


	
3. ՀՀ վարչապետի աշխատակազմ
	04.04.2024 թ. 


	
	№ 02/11.3/12565-2024

	    Խնդրում եմ առաջնորդվել 2023 թվականի հունվարի 31-ի թիվ 0211 




2021 թվականի նոյեմբերի 26-ի թիվ 02/16.10/40655-2021 հանձնարարականներով։

	Ընդունվել  է    




Ընդունվել  է    
  կատարվել է համապատասխան փոփոխությունը


	
4. ՀՀ վարչապետի աշխատակազմ
	30.04.2024 թ. 

	
	№ 02/11.3/15601-2024

	««Ֆիզիկական կուլտուրայի և սպորտի մասին» օրենքում փոփոխություններ և լրացումներ կատարելու մասին» oրենքի նախագծի 1-ին հոդվածի 4-րդ մասով «Ֆիզիկական կուլտուրայի և սպորտի մասին» օրենքի 9-րդ հոդվածի 1-ին մասում լրացվող գ.1-ին կետի համաձայն՝ պետական կառավարման լիազորված մարմինը կարող է ֆիզիկական կուլտուրայի և մարզական ենթակառուցվածքների կառավարման ուղղությամբ համագործակցել մասնավոր ոլորտի հետ՝ ներդնելով համատեղ կառավարման մոդելներ, ինչպես նաև արտապատվիրակել ձևավորված մարզական ենթակառուցվածքների կառավարումը օրենսդրությամբ սահմանված կարգով: Մինչդեռ, հաշվի առնելով իրավական որոշակիության սկզբունքի պահանջը, հստակեցման կարիք ունի, թե ինչ են իրենցից ենթադրում համատեղ կառավարման մոդելը և մարզական ենթակառուցվածքների կառավարումը արտապատվիրակելը:

	
	Ընդունվել է: 
	

	
5.  ՀՀ էկոնոմիկայի նախարարություն
	17.06.2024 թ. 

	
	№ 01/11824-2024

	Ի պատասխան Ձեր սույն թվականի հունիսի 12-ի N01/31.2/17986-2024 գրության` կարևորելով Հայաստանի մարզերում մարզաառողջարարական (ֆիթնես) մարզասրահների և տարբեր մարզաձևերի դասավանդման ենթակառուցվածքների  զարգացումը, ինչպես նաև մարզական ենթակառուցվածքների կառավարման ուղղությամբ պետություն-մասնավոր հատված համագործակցությունը՝ Էկոնոմիկայի նախարարությունը «Ֆիզիկական կուլտուրայի և սպորտի մասին» օրենքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) վերաբերյալ, ընդհանուր առմամբ, դիտողություններ չունի։
Միևնույն ժամանակ, Նախագծի վերաբերյալ առաջարկում ենք հետևյալը․
1. Նախագծի 1-ին հոդվածի 3-րդ մասով՝ «Ֆիզիկական կուլտուրայի և սպորտի մասին» օրենքի 7-րդ հոդվածի «դ» կետում լրացվող «դ.18» կետի համաձայն՝ Ֆիզիկական կուլտուրայի և սպորտի բնագավառում Հայաստանի Հանրապետության կառավարության իրավասությունների շրջանակներում սահմանվում է պետական բյուջեից մարզական կազմակերպությունների ֆինանսավորման կարգը մեկ անձի հաշվով։ 
Այս կապակցությամբ հայտնում ենք, որ Նախագծին կից անհրաժեշտ է ներկայացնել պետական բյուջեից մարզական կազմակերպություններին մեկ անձի ֆինանսավորման համար նախատեսվող ծախսերի չափը՝ իր մանրամասն հաշվարկ-հիմնավորումներով, ֆինանսավորման չափերի հաշվարկման հիմքերով և իրականացված կանխատեսումներով:
2. Նախագծի 1-ին հոդվածի 6-րդ մասի «սանի» բառը փոխարինել «անձի» բառով։



	                              Ընդունվել է: 


	
6.  ՀՀ ֆինանասների նախարարություն 
	08.07.2024 թ. 

	
	№ 01/34-3/13425-2024

	Քննարկելով Ձեր 12.06.2024թ. N 01/31.2/17953-2024 գրությամբ ներկայացված` «Ֆիզիկական կուլտուրայի և սպորտի մասին» օրենքում փոփոխություններ և լրացումներ կատարելու մասին» ՀՀ օրենքի նախագիծը (այսուհետ Նախագիծ), հայտնում ենք, որ մեր դիրքորոշումը ներկայացվել է սույն թվականի փետրվարի 27-ի N 01/34-3/3300-2024 գրությամբ, ինչպես նաև մայիսի 29-ի սոցիալական նախարարական կոմիտեում (հարց N 1):
Նախագծով առաջարկվում է, մասնավորապես.
· Օրենքի 7-րդ հոդվածում (Ֆիզիկական կուլտուրայի և սպորտի բնագավառում Հայաստանի Հանրապետության կառավարության իրավասությունները) հաստատել պետական բյուջեից մարզական կազմակերպությունների ֆինանսավորման կարգը մեկ անձի հաշվով,
· Օրենքի 16-րդ հոդվածը  (Ֆիզկուլտուրային և մարզական կազմակերպությունների ֆինանսավորումը) լրացնել հետևյալ պարբերությամբ՝ «Մարզերում մասնավոր կամ մասնավորի կողմից շահագործվող մարզաառողջարարական (ֆիթնես) մարզասրահներն ու լողավազանները կարող են դիմել և սահմանված չափորոշիչներին համապատասխանելու դեպքում ստանալ՝ մեկ սանի հաշվարկով ֆինանսավորում պետության միջոցներից՝ կառավարության սահմանած կարգի համաձայն»։  
Նախագծին կից ներկայացված չէ ֆինանսական գնահատականը, ինչը հնարավորություն չի տալիս կարծիք կազմել առաջարկվող փոփոխությունների ֆինանսական իրատեսականության և դրանց հետ կապված ֆիսկալ ռիսկերի վերաբերյալ: 
Այդուհանդերձ, անգամ նման գնահատականների բացակայության պայմաններում, ակնհայտ է, որ Նախագիծը կունենա էական բյուջետային ազդեցություն՝ գեներացնելով զգալի ֆիսկալ ռիսկեր ինչպես 2024 թվականի, այնպես էլ հետագա տարիների համար:      
Նկատի ունենալով վերոգրյալը, ինչպես նաև հիմք ընդունելով ս.թ. մայիսի 29-ի սոցիալական նախարարական կոմիտեում քննարկման արդյունքները, առաջարկում ենք խմբագրել վերը նշված դրույթները՝ մեկ անձի/սանի հաշվարկով ֆինանսավորման սկզբունքի փոխարեն նախատեսելով պետության կողմից աջակցության տրամադրում, որի կարգը կհաստատվի ՀՀ կառավարության կողմից: 






	
	Ընդունվել է: 
	

	
 7. ՍՈՑԻԱԼԱԿԱՆ ՆԱԽԱՐԱՐԱԿԱՆ ԿՈՄԻՏԵԻ ՆԻՍՏԻ ԱՐՁԱՆԱԳՐՈՒԹՅՈՒՆ
	29.06.2024 թ. 

	
	№ ԿԱ/166-2024

	Որոշվեց հանել՝ օրակարգից՝ առաջարկելով կրթության, գիտության, մշակույթի և սպորտի նախարարության հարցը քննարկել ֆինանսների և էկոնոմիկայի նախարարությունների հետ և  համայանացված նախագիծը ներկայացնել վարչապետի աշխատակազմ՝ սոցիալական նախարարական կոմիտեի հերթական նիստում  քննարկելու նպատակով: 

	
	Ընդունվել է: 
	

	
8. ՀՀ վարչապետի աշխատակազմ
	04.06.2024 թ. 

	
	№ 02/11.3/19517-2024

	Ի լրումն սոցիալական նախարարական կոմիտեի նիստի N ԿԱ/166-2024 արձանագրության՝ նախագիծը վերադարձվում է ՀՀ կառավարության 2021 թվականի փետրվարի 25-ի N 252-Լ որոշման հավելվածի 52-րդ կետի համաձայն:	

	
	Ընդունվել է: 
	

	
9. ՀՀ վարչապետի աշխատակազմ
	27.06.2024 թ. 

	
	№ 02/11/22383-2024


	Խնդրում եմ նախագիծը մինչև 15.07.2024թ. սահմանված կարգով ներկայացնել վարչապետի աշխատակազմ:
	
[bookmark: _GoBack] 
	Ընդունվել է:

	
10. Սոցիալական նախարարական կոմիտե
	22.07.2024 թ.

	
	02/11.3/24242-2024

	Որոշվեց՝ տալ դրական դիրքորոշում՝ պայմանով, որ`
1) Ֆինանսների նախարարի տեղակալ Վահան Սիրունյանի դիտարկման համաձայն՝ նախագծից կհանվի պետության միջոցներից 1 սանի հաշվարկով ֆինանսավորում ստանալու վերաբերյալ ձևակերպումը, և աջակցության տրամադրման մասով կտրվի ընդհանրական ձևակերպում.
2) լրամշակված նախագիծը կներկայացվի Վարչապետի աշխատակազմ՝ Կառավարության նիստի օրակարգում ներառելու նպատակով:

	Ընդունվել է:



